
Չինաստանի Ժողովրդական Հանրապետություն գործուղման արդյունքների մասին

1. Անունը, ազգանունը. 

Արտակ Հարությունյան
          	
2. Զբաղեցրած պաշտոնը. 

ՀՀ աշխատանքի և սոցիալական հարցերի նախարարության ժողովրդագրության և ընտանիքի սոցիալական երաշխիքների վարչության պետ

3. Գործուղման վայրը և ժամկետները. 

2025թ․ մարտի 19-ից ապրիլի 1-ը՝ այցելություն Չինաստանի Ժողովրդական Հանրապետություն։

4. Հրավիրող կողմը.
Չինաստանի Ժողովրդական Հանրապետություն (ՉԺՀ առևտրի նախարարության Միջազգային բիզնես պաշտոնյաների ակադեմիա)։

5. Գործուղման նպատակը.
«Գլոբալ զարգացման նախաձեռնության ներքո Չինաստանի աղքատության նվազեցման փորձը» խորագրով դասընթացին մասնակցելու նպատակով: 

6. Քննարկված թեմաները.
· Չինաստանի փորձը աղքատության նվազեցման վերաբերյալ։
· «Մեկ գոտի, մեկ ճանապարհ» նախաձեռնության և Գլոբալ զարգացման նախաձեռնության կիրառումները։ 
· Քննարկումներ ուղղված թիրախային աղքատության հաղթահարմանը։
· Չինաստանի քաղաքականությունն ու փորձը առողջապահության, կրթության և գյուղատնտեսության ոլորտներում՝ աղքատության հաղթահարման հարցով։

7. Հանդիպումները, ելույթները, բարձրացված կամ քննարկված հարցերը.

1) Հանդիպման առաջին օրը երկրների միջև տեղի է ունեցել փորձի փոխանակում (ներկայացուցիչները կիսվել են իրենց երկրների աղքատության հաղթահարման փորձով):
2) Առաջին դասախոսության ժամանակ բանախոս Լի Ֆենը ներկայացրել է Չինաստանի համառոտ տեսլականը։ Տարածքը՝ 9.6 մլն ք/կմ․, բնակչությունը՝ 1.4126 միլիարդ։ Վարչատարածքային բաժանման առանձնահատկություններն են՝ 23 նահանգ, 4 քաղաքապետարաններ, 5 ինքնավար մարզ, 2 հատուկ ադմինսիստրատիվ տարածք, 333 մեծ քաղաքներ, 2859 կոմսություններ, 41658 այլ քաղաքներ, 662000 գյուղեր։
3) Երկրորդ դասախոսության ժամանակ բանախոս Հե Գանը հանդես է եկել Չինական մոդեռնացում թեմայով։ Ներկայացվել է պատմական ակնարկ, զարգացման փուլեր, շուկայի ազատականացում տնտեսական աճ և այլ թեմաներ։ 
4) Երրորդ դասախոսության ժամանակ բանախոս Հե Վենպինը ներկայացրել է «Մեկ գոտի, մեկ ճանապարհ» նախաձեռնության և Գլոբալ զարգացման նախաձեռնության կիրառումները։ Ներկայացվել են «Մետաքսի ճանապարհ» և «Մեկ գոտի, մեկ ճանապարհ» նախաձեռնությունները և վերջինիս տարածական շղթան։ 
5) Չորրորդ դասախոսության ժամանակ բանախոս Չժան Գուանփին ներկայացրել է Չինաստանի ռազմավարություններն ու մոտեցումները՝ ուղղված նպատակային աղքատության հաղթահարմանը։ Մասնավորապես համառոտ ներկայացվել են դրա 3 բաղադրիչները՝ տնտեսական աճ (հողային, տնտեսական և քաղաքական համակարգերի բարեփոխումներ), ենթակառուցվածքների զարգացում (ճանապարհներ, կոմունել հարմարություններ, բնակարանային ապահովություն) և աղքատության հաղթահարման հատուկ միջոցառումներ (կառավարություն-այլ գործընկերներ մասնակցություն, հասցեական քաղաքականություն նահանգային մակարդակում, գյուղացիների մասնակցություն, ինքնազբաղվածության խթանում և այլն)։ Ներկայացվել է նաև նահանգների միջև համագործակցությունը, մասնավորապես՝ արևելյան հարուստ նահանգների և արևմտյան աղքատ նահանգների միջև՝ արևելյան նահանգների բնակավարյերի կողմից արևմտյան նահանգների բնակավայրերի հովանավորչությանը, աջակցությանը և մասհանումների հատկացմանը։
6) Հինգերորդ դասախոսության ժամանակ բանախոս Ճյան Ցին ներկայացրել է Չինաստանի փորձը առողջապահության ոլորտում աղքատության հաղթահարման հարցում։ Տրամադրվել է տեղեկատվություն առողջապահական ոլորտի մասին, անդրադարձ է կատարվել առողջապահության ոլորտում գործող ապահովագրության համակարգին, արտոնությունների համակարգին, գյուղական բնակավայրերում առողջապահական կետերին և դրանց՝ բժշկական սարքավորումներով համալրմանը։
7) Վեցերորդ դասախոսության ժամանակ բանախոս Վան Լիբին հանդես է եկել Չինաստանի ռազմավարություններն ու փորձը էլեկտրոնային առևտրի միջոցով գյուղական վերածննդի ոլորտում թեմայով։ Կարևորվել է գյուղատնտեսության ոլորտում տեղեկատվական տեխնոլոգիաների ներդրումը, միավորումների ստեղծումը և գյուղատնտեսական ապրանքների առևտուրը համապատասխան հարթակների միջոցով։
8) Յոթերորդ դասախոսության ժամանակ բանախոս Չժան Լիլին հանդես է եկել գյուղատնտեսական աղքատության հաղթահարման միջազգային համագործակցություն արտաքին համագործակցության շրջանակներում թեմայով։ Ներկայացվել է գյուղատնտեսության ոլորտում այլ երկրների հետ իրականացվող համագործակցությունը։ Բերվել են կոնկրետ օրինակներ՝ հիմնականում Աֆրիկյան երկրների մասով։
9) Ութերորդ դասախոսության ժամանակ բանախոս Տյան Յոնգպոն հանդես է եկել Չինաստանի քաղաքականությունն ու փորձը կրթության ոլորտում աղքատության հաղթահարման հարցում թեմայով։ Ներկայացվել է 9-ամյա պարտադիր կրթությունը, կրթության ոլորտում այլ արտոնությունները, վերապատրաստումները, դպրոցաշինության հիմնահարցերը և այլ առանձնահատկություններ։ Անդրադարձ է կատարվել նաև զբաղվածության հարցերին։
10) Իններորդ դասախոսության ժամանակ բանախոս Չժան Գուանփին խոսել է աղքատության հաղթահարման միջոցների ֆինանսավորում և կառավարում Չինաստանում թեմայով։ Մասնավորապես խոսվել է աղքատության հաղթահարման համար ստեղծված ֆինանսական ֆոնդերի մասին, որում պետության ներդրումները կազմում են շուրջ 30 տոկոս։ Ֆոնդերը հիմնականում համալրվում են նահանգների հատկացումների հաշվին։ Ֆոնդերին նվիրատվություն են կատարում նաև բազմաթիվ մասնավոր կազմակերպություններ։
11)  Կատարվել է ուսումնական այցելություն Դա Բեյ Նոնգ տեխնոլոգիական ընկերություն՝ գյուղատնտեսական մշակաբույսերի սերմերի ՀՏԶ-ն և տարածումը կայուն գյուղատնտեսության համար՝ օրինակում թեմայով։ Կատարվել են նաև այցեր «Մեծ պարիսպ», «Տյանտունյուան շուկա»։
12) Դասընթացի բոլոր մասնակիցները չորսօրյա ժամկետով մեկնել են Հունան նախանգի Չանգշա քաղաք, որտեղ կատարվել են այցելություններ Հունան Թեյի Խումբ՝ թեյի արդյունաբերական շղթան՝ գյուղացիների եկամուտների բարձրացման և թեյի զբոսաշրջության ինտեգրման համար թեմայով, «Այվան Տինգ տաղավար», «Չունհուա գյուղ», «Կայհուի գյուղ», «Շափին գյուղ», «Նարնջենու կղզի»։
13) Դասընթացին ՀՀ-ից մասնակցել են նաև ՀՀ էկոնոմիկայի նախարարության 2 ներկայացուցիչ և ներկայացուցիչներ ևս 8 երկրներից՝ Շրի Լանկա, Պաղեստին, Նիգերիա, Ֆիլիպիններ, Իրաք, Գրենադա, Սողոմոնյան կղզիներ, Ուզբեկստան:

8. Հանդիպման կամ հավաքի ժամանակ ընդունված որոշումները, պայմանավորվածությունները, ստորագրված փաստաթղթերը.

Ստացել եմ մասնակցության վկայական։

9. Առաջարկությունները, դրանց ընթացք տալու վերաբերյալ առաջարկները` եղանակը, ձևը, ժամկետները, պատասխանատուները, ակնկալվող արդյունքները.

                   Արտակ Հարությունյան	
				07․04․2025թ․ 

